
Endurnýjun gangstétta og uppbygging blágænna beða..

Framkvæmd í gangi - áætluð verklok vor 2026

Upplýsingar um framkvæmd

Endurnýjun á gangstéttum og blágræn
beð sett upp á Hrannarstíg neðan
verðum, þ.e. frá Kjörbúðinni og niður að
Nesvegi. Framkvæmd á gangstéttum og
beðamótun er lokið. Hornsvæði
sitthvoru megin við Sólvelli á eftir að
framkvæma og er á áætlun vor 2026.
Einnig á eftir að bæta við gróðri í öll beð.

Markmið

Gangstéttin verður breið og góð og bætir
til muna öryggi vegfarenda á Hrannarstíg.
Götulýsing er einnig endurnýjuð. Breidd
gangstéttar er um 2,5-4,5 metrar og er
hún mótuð í lífrænum línum. Hér er unnið á
svæði sem er skilgreint sem
„miðbæjarsvæði“ og verður hellulögn og
gróður í takt við það. Mun meira er lagt í
fagurfræðina og frágang á þessu svæði en
mörgum öðrum. Framkvæmdin á einnig að
auðvelda snjómokstur á gangstéttum en
blágræn beð eru nýtt sem
snjósöfnunarsvæði ef þess þarf.

Upplýsingar um plöntuval:

Plöntur voru valdar með tilliti til vind- og saltþols ásamt því að þurfa að vera
barnvænar og þola þungt snjófarg. Var sérstaklega leitað í garða heimamanna og
ráðlegginga þeirra til þess að fá innblástur fyrir “Grundfirskar” tegundir. Úthagatorf
var sett næst götu til að verja plöntur fyrir akstri og moksturstækjum. Sérstakar
plöntur voru settar fyrir frjóbera (býflugur) og með mismunandi blómgunartíma til
þess að hafa fjölbreytni sem lengst yfir árið. Farið var eftir hugmyndafræði Piet
Oudolf, þar sem plöntur eru raðaðar þétt saman, sumum leyft að skríða og yfirtaka
svæði, en aðrar ekki. Beðin verða síbreytileg og halda áfram að þróast líkt og villt
blómengi. Hæð plantna ræðst af öryggi fyrir gangandi vegfarendur ásamt því að
passa upp á sjónlínur á gatnamótum fyrir ökumenn.

